ՏԵՂԵԿԱՆՔ – ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 25-ի № 1521-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

1. Անհրաժեշտությունը
2014 թվականի դեկտեմբերի 25-ի N 1521-Ն որոշմամբ ՀՍՆՀ-ն վերանվանվեց Հայաստանի տարածքային զարգացման հիմնադրամի, հաստատվեցին նոր կանոնադրությունը, հոգաբարձուների կազմը և Սոցիալական ներդրումների և տեղական զարգացման ծրագրի իրականացման իրավասությունը վերապահվեց Հայաստանի տարածքային զարգացման հիմնադրամին: 
Որոշումն ուժի մեջ է մտել 2015թ. ապրիլի 1-ից: Սակայն, հաշվի առնելով այն հանգամանքը, որ ներկա պահին ՀՏԶՀ-ի ֆինանսավորման աղբյուրները` բացի Համաշխարհային բանկի վարկային միջոցներից, ընդգրկելու են նաև ԱՄՆ-ի Միջազգային զարգացման գործակալության (USAID), Շվեյցարական զարգացման և համագործակցության գործակալության (SDC) ֆինանսավորումները, ինչպես նաև ՀԲ-ի ֆինանսավորմամբ Տուրիզմի զարգացման Ծրագրի շինարարական մասը և չեն բացառվում այլ ֆինանսական աղբյուրների ներգրավումը, վերոհիշյալ որոշմամբ հաստատված Կանոնադրությունը հարկ է առաջացել խմբագրել` հանելով ուղղակիորեն Համաշխարհային բանկին կամ Համաշխարհային բանկի ֆինանսավորմամբ իրականացվող Սոցիալական ներդրումների և տեղական զարգացման Ծրագրին և  վերջինիս Ղեկավար ձեռնարկին առնչվող հղումները:

2. Ընթացիկ իրավիճակը և խնդիրները

ՀՍՆՀ-ի խորհրդի 2013 թվականի մարտի 22-ի  նիստում քննարկվեց ՀՍՆՀ-ի հետագա զարգացման հարցը և ըստ Վարչապետի որոշմամբ տված հանձնարարականի, ստեղծվեց միջգերատեսչական աշխատանքային խումբ՝ ՀՍՆՀ-ի հետագա գործունեության ռազմավարության մշակման համար: Այդ աշխատանքների արդյունքում մշակվեց ՀՍՆՀ-ի զարգացման ռազմավարությունը և ՀՀ կառավարությունը որոշում կայացրեց իր` 2014-2025թթ. <<Հայաստանի հեռանկարային զարգացման ծրագրով>> նախատեսված տարածքային զարգացման համալիր քաղաքականության շրջանակներում ձևավորել Տարածքային զարգացման հիմնադրամ` ՀՍՆՀ-ի վերակազմավորման հիմքի վրա:
Ս/թ մարտի 13-ի ՀԲ-ի տնօրենների խորհուրդը որոշում կայացրեց ֆինանսավորել Հայաստանի սոցիալական ներդրումներ և տեղական զարգացման (ՀՍՆՏԶ) Ծրագիրը, որի զարգացման նպատակը համայնքային և միջհամայնքային ենթակառուցվածքների որակի և օգտագործման բարելավումն է: Ս/թ ապրիլի 8-ին ստորագրվել է վարկային համաձայնագիր, որով ՎԶՄԲ 30 մլն ԱՄն դոլար կհատկացնի հիմնադրամին: Ծրագրի ընդհանուր արժեքը կկազմի 42.9 մլն ԱՄՆ դոլար, որից 11.02 մլն կհատկացնի Հայաստանի Հանրապետությունը, ևս 1.84 մլն ակնկալվում է ստանալ տեղական աղբյուրներից` համայնքներից: 
3. Տվյալ բնագավառում իրականացվող քաղաքականությունը
	Բնագավառում իրականացվող քաղաքականությունն ուղղված է ՀՀ տարածքային սոցիալ-տնտեսական համաչափ զարգացմանը, տարածքների մրցունակության և միջհամայնքային համագործակցության խթանմանը:
4. Կարգավորման նպատակը և բնույթը
	ՏԶՀ-ի հետագա գործունեության կարգավորումը ելնելով ֆինանսավորման աղբյուրների դիվերսիֆիկացված լինելու հանգամանքից:
5. Ակնկալվող արդյունքը
Նախագծի ընդունմամբ կլուծվեն ՀՏԶՀ-ի ֆինանսավորման աղբյուրների բազմազանության և տարածքային զարգացման ոլորտում այլ դոնորների ֆինանսավորմամբ իրականացվելիք Ծրագրերի հնարավորությանն առնչվող հիմնախնդիրներ:  






















ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<ՀՀ կառավարության 2014թ-ի դեկտեմբերի 25-ի № 1521-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:

ՏԵՂԵԿԱՆՔ
Իրավական ակտն ընդունելու կապակցությամբ ՀՀ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
<<ՀՀ կառավարության 2014թ-ի դեկտեմբերի 25-ի № 1521-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

